Kopja Informali ta' Sentenza

’] .-

I .

P ey B T il
o hy

MALTA

QORTI TA' L-APPELL

S.T.0. PRIM IMHALLEF
SILVIO CAMILLERI

ONOR. IMHALLEF
GEOFFREY VALENZIA

ONOR. IMHALLEF
GIANNINO CARUANA DEMAJO

Seduta tat-30 ta' Settembru, 2011

Appell Civili Numru. 1452/2001/1

David Theuma, Anthony Theuma u Michael Theuma
V.

Giuseppi Spiteri; u b’digriet tat-18 ta’ Marzu 2005 gie

kjamat in kawza d-Direttur tal-Ufficcju Kongunt

1. Dan huwa appell tal-konvenut minn sentenza
moghtija mill-Prim’Awla tal-Qorti Civili li lagghet it-talbiet
tal-atturi u galet illi I-konvenut ma ghandux ikollu jedd ta’
moghdija minn fuq l-art tal-atturi.

It-Talbiet tal-Atturi

2. L-atturi kienu fissru illi huma ghandhom dawn I-
artijiet fil-kuntrada taé-Cirimella, limiti ta’ Hal Kirkop:

I Bi¢cca art tal-kejl ta’ erbat elef u disgha u tletin
metru kwadru (4,039 m?) li kienu xtraw b’kuntratt tad-29
ta’ Jannar 1990 fl-atti tan-Nutar Joseph Lia minghand I-
Amministratur tal-Beni Ekklesjasti¢i fMalta. Din [-art
kienet imqgabbla lil ¢erta Katerina Cassar (li tigi oht il-
konvenut) li izda kienet ¢ediet il-gbiela lill-atturi; u

. Bi¢cca art ohra li l-atturi kisbu I-gbiela taghha
minghand c¢ertu Leonard Spiteri (li jigi hu I-konvenut)
b’kitba privata tal-1 ta’ Awissu 1994.

3. Dawn il-bi¢tejn art kienu jifformaw parti minn ghalga
akbar illi fi zmien kienet imgabbla lil missier il-konvenut u li
wara ngasmet bejn l-ahwa (i.e. bejn il-konvenut u hutu).
Meta saret il-qasma il-bicciet li issa huma fidejn I-atturi
kellhom a¢cess minn Trig Valletta, Hal Kirkop; dik tal-
konvenut kellha ac¢¢ess minn Triq I-Imdina; u bi¢¢a ohra
ta’ familjari tal-konvenut, u li tmiss ma’ dik tal-konvenut,
kellha a¢cess minn dnhul iehor li wkoll jaghti ghal fuq Triq |-
Imdina.

4. L-atturi komplew ifissru illi, ghal xi raguni mhix
maghrufa ghalihom, il-konvenut kien abbanduna |-a¢¢ess
li kellu minn Trig I-Imdina u beda jingeda mid-dhul I-iehor li
wkoll jaghti ghal Triq I-Imdina.

5. Bejn l-art tal-konvenut u dik li l-atturi kisbu I-gbiela
taghha minghand Leonard Spiteri bil-kitba tal-1 ta’ Awissu
1994 ma hemm ebda access Ii jaghti ghall-moghdija i
biha kienu jingqdew Leonard Spiteri u Katerina Cassar. llI-
konvenut, hekk kif ra li l-atturi kisbu l|-art imsemmija fuq,
bla ma kienu jafu l|-atturi fetah bieb wiesa’ mill-art tieghu
ghal fuqg Il-art li l-atturi kisbu minghand Leonard Spiteri u
gieghed jippretendi li ghandu jedd [ighaddi minn fuq [-art
tal-atturi u] jingeda bid-dahla li taghti ghal Triq Valletta.

6. Billi I-konvenut ghandu acc¢ess ghall-ghalqa tiehu
minn Triq I-Imdina, il-pretensjoni tieghu li jghaddi minn fuq
l-art tal-atturi hija, fil-fehma ta’ dawn, kapri¢¢uza, mhux
mehtiega u ta’ hsara ghall-atturi li minhabba fhekk ma
jistghux jinqdew bl-art taghhom. Billi ghalxejn sejhu lill-
konvenut kemm-il darba biex jaghlaq l|-ac¢ess li fetanh
ghall-art taghhom, l-atturi fethu din il-kawza u qeghdin
jitolbu illi I-gorti:

I (a) tghid illi I-konvenut igawdi dritt ta’ access ghall-
art tieghu minn Triq I-Imdina; (b) tghid illi -a¢cess illi I-
konvenut jippretendi li jibga’ jaghmel uzu minnu ghal Triq

Valletta huwa wiehed kapric¢uz u mhux mehtieg; u
(¢) tordna illi dan id-“dritt ta’ passagg jigi terminat, annullat
u mhassar” ghall-ghanijiet u effetti kollha tal-ligi';

i. tikkundanna lill-konvenut sabiex, fi zmien gasir u
perentorju, jitlagq il-pussess tal-passagdg u jaghlag kull
fetha li ghamel ghal fuq I-art proprjeta tal-atturi jew i
gieghda fidejhom sabiex hekk irodd lill-atturi I-pussess
shih u mhux imxekkel tal-proprjeta taghhom; u

Iii. jekk jonqgos, taghti lill-atturi s-setgha li jaghmlu
huma x-xoghlijiet mehtiega taht id-direzzjoni ta’ perit li
jinhatar ghalhekk.

7.  Qeghdin jitolbu wkoll I-ispejjez.

L-Eccezzjonijiet tal-Konvenut

8.  ll-konvenut ressaq dawn |-e¢¢ezzjonijiet:

I preliminarjament, l|-azzjoni kif maghmula saret
hazin u ma tiswiex ghax hija ta’ natura possessorja waqt
illi azzjoni biex jintemm dritt ta’ moghhdija hija azzjoni reali
— il-konvenut irrinunzja ghal din I-e¢¢ezzjoni b’nota tas-26
ta’ Marzu 2002;

. preliminarjament ukoll, I-atturi ma ghandhomx
locus standi ghax huma kisbu I-jeddijiet minnhom vantati
b’kitba privata waqt illi azzjoni biex jintemm jedd ta’

moghdija tmiss biss lis-sidien tal-proprjeta servjenti;

iii. preliminarjament ukoll, it-talbiet saru hazin u ma
jiswewx ghax “ma humiex kontemplati mil-ligi fost I-
azzjonijiet possessoriji’;

Iv. preliminarjament ukoll, l-azzjoni possessorja hija
fic-Cirkostanzi tal-kaz preskritta — il-konvenut irrinunzja
ghal din I-e¢¢ezzjoni b’nota tas-26 ta’ Marzu 2002;

V. fil-meritu, l-e¢cipjent u I-awtur tieghu ilhom igawdu
l-jedd ta’ moghdija ghal aktar minn tletin sena u ghalhekk
kisbuh bi preskrizzjoni akkwisittiva; u

Vi. fil-meritu wkoll, il-proprjeta tal-ecc¢ipjenti ma tistax
tidhol ghaliha minn triq ohra u, barra minn hekk, ma
jezistux l-elementi i trid il-ligi biex jitnehha I-jedd ta’
moghdija.

Proc¢eduri quddiem I-ewwel Qorti

9. PBnota tas-6 ta’ Marzu 2002° l-atturi fissru illi I-
azzjoni hija wahda petitorja msejsa fuq I-art. 449 tal-Kodici

! Din I-ahhar parti tat-talba kienet mizjuda b’dikriet tal-20 ta’ Gunju 2002.

2 Fol. 35.

Civili®, u I-konvenut ghalhekk, b’nota tas-26 ta’ Marzu
2002, irrinunzja ghall-ewwel u r-raba’ eééezzjonijiet
tieghu.

10. B’dikriet tal-20 ta’ Gunju 2002 moghti fuq rikors tal-
atturi tat-22 ta’ Marzu 2002° l-ewwel gorti ordnat illi mat-
talbiet tal-atturi tizdied dik migjuba fil-paragrafu 6.i(¢)
hawn fug.

11. B’rikors tat-18 ta’ Marzu 2005" il-qorti ordnat illi
jissejjah fil-kawza d-Direttur tal-Uffic¢ju Kongunt. Dan,
ghalkemm notifikat bl-atti®, ma wegibx u ma ressagx
eccezzjonijiet.

Is-Sentenza tal-ewwel Qorti

12. B’sentenza moghtija fl-10 ta’ Dicembru 2008 |-ewwel
gorti lagghet it-talbiet kollha tal-atturi, tat lill-konvenut
zmien ta’ xahar ghall-ghanijiet tat-tieni talba u hatret lill-
A.l.C. Godwin Abela ghall-ghanijiet tat-tielet talba. Ir-
ragunijiet li wasslu lill-qorti ghal din il-konkluzjoni gew
imfissra hekk:

«llli din hija azzjoni negatoria u cioe li permezz taghha I-
atturi ged jitolbu dikjarazzjoni li I-konvenut ma ghandux
dritt ta’ passagg fuq il-proprjeta tal-istess atturi. L-atturi fil-
kors tal-kawza talbu zjieda mac-citazzjoni originali fis-sens
li ziedu talba ohra li tghid illi: “Tali dritt ta’ passagq jigi
terminat annullat u mhassar ai fini u effetti kollha tal-/igr”.
L-atturi wkoll fil-kors tal-kawza fuq talba tal-konvenut
ipprecizaw li l-azzjoni taghhom hija wahda petitorja u
mhux ibbazata fuq il-pussess. Il-qorti thoss li dan ma

s 447. (1) Is-sid li I-fond tieghu m’ghandux hrug fuq it-triq pubblika, jista’
jgieghel lis-sidien tal-fondi ta’ ma’ genbu li jaghtuh il-moghdija mehtiega, bi hlas
ta’ kumpens proporzjonat ghall-hsara li ggib dik il-moghdija.

(2) Din il-moghdija ghandha ssir f°dik il-parti fejn tkun tal-anqas hsara ghall-
persuna li fug il-fond taghha tigi moghtija.

449. Jekk il-moghdija moghtija kif jinghad hawn fuq ma tibgax mehtiega,
minhabba 1-ftuh ta’ triq gdida, jew it-taghqid tal-fond ma’ iehor li jmiss mat-triq
pubblika, is-sid tal-fond serventi jista’ jitlob it-tmiem ta’ dak il-jedd ta’ moghdija
billi jrodd I-indennizz li jkun ha jew billi ma jissoktax jiehu I-hlas ta’ kull sena li
jkun gie miftiehem.

! Fol. 42.
Foll. 46 et seqq.
Foll. 37 et seqq.
! Fol. 67.

Fol. 71 tergo.

kienx strettament necessarju ghaliex |-azzjoni negatorja
tippressupponi li l-attur huwa proprjetarju. Ghalhekk |-
eccezzjonijiet kollha li jirreferu ghal azzjoni possessorja
huma ghal kollox irrilevanti ghall-kawza. L-atturi ... ... ...
ddikjaraw illi I-kawza hija bbazata fuq I-artiklu 449 tal-
Kodic¢i Civili. Fl-istess waqt ghandu jinghad illi hafna mill-
kontenut tac-Citazzjoni huwa ghal kollox irrelevanti ghall-
essenzjal tal-kawza u cioe li d-dritt ta’ passagg ga uzat
mill-konvenut ma bagax iktar essenzjali.

«Dan ghaliex kif sewwa rrimarka I-konvenut fwahda min-
noti ta’ sottomissjonijiet taghhom [recte, tieghu], il-mod kif
giet korretta ¢-cCitazzjoni jimplika li fil-fatt il-konvenut kien
jesercita dritt ta’ passagg. Il-konvenut da parti tieghu ma
esebixxa ebda kuntratt u allura bilfors irid jibbaza d-dritt |i
juza l-passagg fuq l-artiklu 447 tal- Kodi¢i Civili li jghid illi:
“Is-sid li I-fond tieghu ma ghandux hrug fuq it-triq pubblika
jJista’ jgieghel lis-sidien tal-fondi ta’ magenbu i jaghtuh
il-moghdija mehtiega bi hlas ta’ kumpens ghall-hsara i
ggib dik il-moghdija’.

«ll-fatti i taw lok ghall-kawza gew riassunti mill-espert
tekniku fir-relazzjoni tieghu bil-mod segwenti. L-atturi
xtraw l-art in kwistjoni minghand |-awtoritajiet ekklesjastici
fl-1990 u I-konvenut gie assenjat porzjon art permezz ta’
divizjoni li saret ma’ hutu fI-1999 fejn din l-art kellha dritt
ta’ aeeess minn proprjeta in komuni bejniethom. Dan kellu
jkun ta’ erbatax-il pied izda jzomm il-livell preeedenti.
Huwa gie moghti wkoll dritt iehor ta’ servitu biex jidhol
f'ghalga ohra mqabbla lilu. L-atturi in segwitu xtraw tliet
porzjonijet minn din l-art minghand uhud minn hut il-
konvenut — immarkati bil-lewn isfar skur fil-pjanta
mmarkata ‘X’ (fol. 128). Il-konvenut u hutu ghandhom
ukoll ghalgqa mmarkata bil-blu fil-gnub fuq l-istess pjanta.
ll-passadg li dwaru qged issir il-kawza huwa mmarkat bid-
dots homor. Ghandu jinghad ukoll li meta hut il-konvenut
Katerina Cassar u Leonard Spiteri ttrasferew il-porzjoni
taghhom lill-atturi saret skrittura fejn gie precizat I-atturi
obbligaw runhom illi jirrispettaw il-passaggi li kienu jezistu
dakinhar.

«Dwar dan il-fatt mill-punto di vista legali tajjeb li I-qorti
ticcara li filwaqt li huwa minnu dak li ssottolinja I-konvenut
illi xi sentenzi jissanzjonaw ftehim bejn il-gabillotti fir-
rigward tal-modus vivendi ta’ bejniethom fejn jidhlu

passaggi u affarijiet ohra in konnesjoni mal-hdim tal-

ghelieqi rispettivi ... ... ... dan ma ffissirx li ftehim simili
jorbot ukoll lis-sid. ... ... ... Issa huwa minnu li l-atturi
ftehmu mas-sidien precedenti illi ser jirrispettaw il-

passagqi ezistenti dakinhar (u ghalhekk ma kienx f'dan is-
sens res inter alios acta) u allura dan ikompli jsostni t-tezi
li I-konvenut kien jesercita d-dritt, izda bhala sidien ma
jippregudikalhomx id-dritt illi jipprocedu skond I-artiklu 449
jekk il-kondizzjoni[jiet] li jipprospetta dak I-artiklu jkunu
jezistu. Dan ghaliex per ezempju jista’ jigri, kif jidher li
gara fdan il-kaz, li dak il-passagg ma jibgax iktar
necessarju f'sens legali ghaliex I-ghalga in kwistjoni ma
tibgax interkjuza. Hija pero assurda t-teorija avvanzata
mill-atturi |i Katerina Cassar agixxiet b’'mod illegali u
kontra d-drittijiet tas-sidien meta ffirmat dik I-iskrittura
(pagna 6 tal-ewwel nota tal-atturi) u allura li I-ftehim huwa
null meta huma stess kienu parti minn dak il-ftehim u
huma stess kienu s-sidien!

«Fir-rigward tal-akkwist ta’ din is-servitu permezz tal-
preskrizzjoni ... ... ... jidher li ghal zmien twil dan il-
passagg intuza mill-awtur tal-konvenut, ossia missieru
kien ilu juza dan il-passagg ghal hafna snin u jidher li I-
problemi bdew jinqalghu tard fis-snin disghin wara Ii I-
atturi akkwistaw il-proprjeta taghhom. Hu X’inhu pero I-
perit tekniku kkonkluda hekk fir-relazzjoni tieghu:
“ll-konvenut jista’ jaccedi ghal go l-art imgabbla lilu mill-
Gvern ta’ Malta tramite [-Ufficju Kongunt minn gol-
passagg komuni proprjeta tal-istess konvenut u hutu u I-
atturi stess liema passgg hu bizzejjed wiesa’ biex isir
access bir-rigel u b’vetturi ohra, u liema passagg jaghti
direttament minn Triq |-Imdina li twassal ghal Valletta
Road. II-moghdija mertu ta’ din il-kawza, liema moghdija
llum il-bi¢c¢a I-kbira taghha ma ghadhiex tezisti, kienet ghal
aktar minn erbghin sena l-a¢c¢ess principali ghall-konvenut
u hutu biex ja¢cedu ghall-art imgabbla lilhom mill-Gvern
ta’ Malta tramite |-Uffic¢ju Kongunt liema art giet imqatta’
bhala barriera fil-parti I-kbira taghha mill-atturi fuq medda
ta’ snin.”

«Minn din il-konkluzjoni jirrizulta allura Ii llum il-konvenut
ghandu ac¢cess ghat-triq pubblika minn go proprjeta ohra li
taghha huwa wiehed mill-proprjetarji u allura tiskatta I-
kondizzjoni msemmija fl-artiklu 449 li jghid illi: “Jekk il-

moghdija moghtija kif jinghad ma tibgax mehtiega
minhabba [-ftuh ta’ triq pubblika, is-sid tal-fond servjenti
jJista’ jitlob it-tmiem ta’ dak il-jedd ta’ moghdija”. Huwa ¢ar
ghall-gorti li I-passagg li llum huwa disponibbli ghall-
konvenut huwa ta’ inqas hsara ghall-atturi u ma jistax
jippretendi li jibga’ juza dak il-passagg ghaliex huwa iktar
komdu ghalih, kif lanqgas ma jista’ jghinu I-argument i I-
passagg il-gdid gie mahlug bil-ghan li jkollu minn fejn
ighaddi sakemm I-atturi rripristinawh fil-pussess in segwitu
ghal azzjoni ta’ spoll li huwa fetah kontriehom u li giet
deciza favur tieghu. ll-fatti juru li kellu u ghandu a
disposizzjoni tieghu passagg minn fejn jghaddi u huwa
principju sagrosant fir-rigward illi ghandha ssir mill-inqas
hsara possibbli lis-sid ghaliex is-servitujiet huma bla dubju
eccezzjoni ghad-dominju assolut tal-proprjetarju u allura |-
ezercizzju tal-kreazzjoni u uzu taghhom ghandu jsir bil-
massima cirkospezzjoni. L-argument imressaq mill-
konvenut |li I-passagg in kwistjoni jinkludi proprjeta li ma
hijiex tal-atturi ma jfissirx li dawn ma ghandhomx interess
guridiku jew li b’dagshekk ma jistghux jitolbu t-tmiem tal-
uzu tal-passagg ghaliex kull sid ghandu dritt li I-proprjeta
tieghu ma tibgax soggetta ghas-servitu li ttaggalha anke
jekk din ittaqqal ukoll proprjeta ta’ haddiehor.

«Hemm fattur iehor i jimmilita kontra I-konvenut li ftit sar
accenn fuqu, anzi l-atturi ma rreferewx ghalih
esplicitament fi¢-Citazzjoni. ll-passagg uzat minn missieru
u minnu stess qabel ma nqalghet il-kwistjoni huwa biex
tkun servita proprjeta li ma hijiex proprjeta tieghu izda
mikrija lilu. L-istess kien japplika ghal missieru. Ghalhekk
il-passagg in kwistjoni sia pure indubbjament uzat mill-
konvenut ma seta’ gatt jittrasforma ruhu f'servitu fis-sens
legali proprju ghaliex l-artiklu 447 jaghti d-dritt lis-sid tal-
ghalqa interkjuza. Wiehed ma jistax b’ebda estensjoni ta’
interpretazzjoni jinkludi l-inkwilin tal-ghalga taht dan |-
artiklu ... ... ... Ghalhekk il-pozizzjoni tal-konvenut f'din il-
kawza hija aktar vulnerabbli. Fi kwalunkwe kaz kif ga
inghad ladarba llum ghandu minn fejn jacc¢edi ghal triq
pubblika, anke jekk kellu dan id-dritt, I-atturi llum jistghu
jitolbu li jintemm skond l-artiklu 449.»

L-Appell tal-Konvenut

13. ll-konvenut appella minn din is-sentenza b’rikors
tad-29 ta’ Dicembru 2008. L-aggravji tieghu huma dawn:

Pagna 7 minn 12
Qrati tal-Gustizzja



Kopja Informali ta' Sentenza

I L-ewwel qorti kienet zbaljata meta qgalet illi [-azzjoni
tallum hija dik negatorja “li permezz taghha I-atturi ged
jitolou dikjarazzjoni li I-konvenut ma ghandux dritt ta’
passagg fuq il-proprjeta tal-istess atturi” ghax, kif stqarrew
l-atturi stess fin-nota taghhom tas-6 ta’ Marzu 2002, I-
azzjoni hija msejsa fuq l-art 449 tal-Kodi¢i Civili biex
jintemm jedd ta’ moghdija. B’hekk I-atturi geghdin
jagharfu illi I-art taghhom hija mghobbija b’servitu ta’
moghdija favur |-art tal-konvenut;

. L-ewwel qorti kienet zbaljata wkoll meta, ghalkemm

gablet mal-konvenut illi l-atturi kienu accettaw illi |-
konvenut kellu dritt ta’ moghdija fuq I-art taghhom,
kompliet tghid illi, ladarba I-konvenut ma esebixxa ebda

kuntratt, mela bilfors gieghed isejjes il-jedd tieghu fuq I-art.
447 tal-Kodici Civili. ll-konvenut ighid illi, ladarba I-atturi
nfushom accettaw li kellu I-jedd ta’ moghdija, hu ma kellu
ebda htiega li jressaq provi dwar hekk;

Iii. Ladarba l-azzjoni hija wahda petitorja, lill-atturi
jinhtigilhom juru li huma s-sidien tal-art li minn fugha
geghdin jitolbu li titnehha s-servitu. L-atturi gqeghdin
jaghmlu l-azzjoni dwar zewq ghelieqi: dik |i kienet
imgabbla lil Catherine Cassar u dik li kienet imgabbla lil
Leonard Spiteri. Filwaqt li kisbu I|-proprjeta tal-ghalqa li
kienet imgabbla lil Catherine Cassar, fuq |-ghalga I-ohra
ghandhom biss il-gbiela li kien ¢edielhom Leonard Spiteri
bil-kitba tal-1 ta’ Awissu 1994. Ghalhekk, ladarba ma
humiex sidien, l-atturi ma setghux jipproponu I[-azzjoni
dwar I-ghalqga li kienet imgabbla lil Leonard Cassar;

Iv. Dwar |-ghalga li kienet imqgabbla lil Catherine
Cassar, u li llum hija proprjeta tal-atturi, I-azzjoni msejsa
fuq l-art. 449 tal-Kodi¢i Civili ma tistax tintlaga’ ghax I-
applikazzjoni ta’ dak I-artikolu tiddependi mill-fatt Ii I-
moghdija ma tibgax mehtiega minhabba I-ftuh ta’ triqg
gdida jew minhabba li I-fond jinghagad ma’ iehor li jmiss
ma’ triq pubblika. Ebda wiehed minn dawn I-elementi ma
gie pruvat u ghalhekk jonqos element essenzjali ghall-
applikazzjoni tal-art. 449;

V. Bla pregudizzju ghall-aggravji I-ohra, ma hux minnu
illi I-konvenut ghandu ac¢cess iehor ghall-art tieghu;

Vi, L-ewwel qorti ma apprezzatx sew |-obbligazzjoni —
li -atturi ntrabtu biha bil-kitba tat-23 ta’ Lulju 1987 meta
Catherine Cassar ceditiihom il-gbiela — illi “jirrispettaw il-

passadq@i kif ezistenti [dakinhar] u kif miftiehem bejn
Catherine Cassar u hutha”; u
Vil, Ukoll bla pregudizzju ghall-aggravji I-ohra, il-
moghdija kienet ilha tezisti aktar minn erbghin sena u
minnha biss hemm access bir-rigel u bl-ingenji ghall-
ghalga tal-konvenut. Dan, flimkien mal-ftehim bejn l-ahwa
u maghruf mill-atturi, kellu, ighid il-konvenut, iwassal lill-
ewwel qorti “biex tikkonkludi li I-atturi kienu marbutin li
jibgghu jonoraw dan id-dritt ta’ passagg kemm mill-aspett
kuntrattwali billi assumew I-obbligi li kienet intrabtet bihom
l-awtrici tal-atturi, kif ukoll ghaliex f'kull kaz I-obbligazzjoni
li jigu rispettati |-passaggi miftiehma jew konfermati mill-
konvenut u hutu tikkostitiwxxi obligatio propter rem li dahlu
fl-obbligu taghha l-atturi bhala s-suc¢c¢essur fit-titolu”.
It-Twegiba tal-Atturi
14. L-atturi wiegbu fis-26 ta’ Jannar 2009. Fil-qosar,
galu illi ma hux minnu li kien hemm xi ftehim bejn I-ahwa
Spiteri (il-konvenut u hutu) dwar jedd ta’ dhul minn Triq
Valletta (i.e. minn fuq I-art tal-atturi) u langas ma hu minnu
illi I-konvenut u l-awtur tieghu ilhom igawdu dan il-jedd
ghal aktar minn erbghin sena. [l-ftehim tat-23 ta’ Gunju
1987 (bejn Catherine Cassar u l-atturi, li bih Catherine
Cassar cediet il-gbiela lill-atturi bil-patt illi dawn
“irrispettaw il-passaggi” miftiehma bejn I-ahwa) ma kienx
maghruf mill-Kurja Arciveskovili (il-proprjetarja f'dak iz-
zmien, qabel ma l-atturi xtraw minghandha) u ghalhekk
ma kienet maghrufa ebda servitu. Barra minn hekk, il-
konvenut ma kienx parti fuq dik il-kitba.
15. L-atturi komplew ighidu wkoll illi ma hux minnu illi |-
konvenut ma ghandux ac¢cess iehor ghall-art tieghu.
16. Dwar konsiderazzjonijiet legali, l-atturi fissru illi I-
azzjoni taghhom hija wahda petitorja, imsejsa fuq I-art.
449 tal-Kodi¢i Civili, u mhux azzjoni possessorja, u I-
ewwel qorti ma kinitx zbaljata meta galet illi, fin-nuqqas ta’
prova ta’ titolu, il-jedd li ghandu l-attur bilfors §ej mill-art.
447 tal-Kodi¢i Civili (servitu “necessarja” ta’ moghdija).
17. Dwar l-aggravju tal-konvenut illi l-atturi jehtigilhom
juru illi huma sidien tal-art, |-atturi wiegbu illi I-proprjeta
mhux biss giet provata izda wkoll qgatt ma kienet
kontestata waqt is-smigh quddiem l-ewwel gorti, u I-
konvenut ma jistax issa f'dan l-istadju jressaq ec¢ezzjoni
gdida.

18. L-atturi jikkontestaw ukoll I-asserzjoni tal-konvenut li
ma ghandux moghdija ohra ghall-art tieghu u jghidu illi “I-
ftuh ta’ trejga gdida privata li minnha I-appellant ghandu
sehem, liema trejga taghti direttament ghal fuq Triq I-
Imdina, hija bizzejjed biex tissodisfa sew ir-rekwiziti tal-
artikolu 449 u anke l-elementi rikjesti sabiex dritt ta’
passagg li kien gie koncess issir talba halli jigi kancellat”.
19. L-atturi jikkonkludu hekk:

«L-appellati ged jitolbu t-terminazzjoni ta’ dan il-passagg
ghax l-appellant kiseb dhul iehor, dhul li huwa tieghu
proprju u ghalhekk ma hux il-kaz illi I-art li huma kellhom
taghhom flimkien ma’ dik akkwistata minghand Katerina
Cassar jibqghu mghobbija b’servitu ta’ passagg favur I-
appellant meta l-istess appellant gieghed ikun kapri¢¢uz u
nkejjuz u jaf li ged icahhad lill-istess appellati minn
hobzhom u cioe fil-qtugh tal-gebla konsegwenza tal-istess
passagg li ma ghandux bzonnu ghax moqdi xorta ohra.
«Di piu ma jirrizulta minn imkien li fuq I-art proprjeta tal-
appellati hemm xi dritt ta’ passagg favur xi terzi inkluz |-
appellant u I-unika indikazzjoni ... ... ... hi skrittura privata
li qatt ma Jiet redatta fkuntratt stante illi I-KuTja, li kienet
is-sid originali tal-art detenuta minn Katerina Cassar, gatt
ma rikonoxxiet l|-istess skrittura privata li d-durata taghha
hija biss ta’ hames snin.

«llli issa jirrizulta li nfethet trejga li taghti direttament ghal
art detenuta mill-apellant u ghalhekk issa hemm dhul
iehor adekwat ghad-disposizzjoni tal-appellant Ii I-appellati
talbu li dan il-passagg min fuq Il-art taghhom, li wara kollox
kien jispetta lil Katerina Cassar u huha u mhux lill-
appellant, jigi terminat.»

Konsiderazzjonijiet ta’ din il-Qorti

20. Fil-fehma ta’ din il-gorti t-talba tal-konvenut ghat-
thassir tas-sentenza appellata hija ampjament Justifikata
billi s-sentenza mxiet fuq binarji ghal kollox zbaljati.

21. L-azzjoni hija wahda msejsa fuq l-art. 449 tal-Kodici
Civili: hija azzjoni biex tintemm servitu li nholgot, bi hlas
ta’ kumpens, fug fond servjenti favur fond li ma ghandux
nrug fuq it-triq pubblika. Ladarba twassal ghat-thassir ta’
servitu — jedd in re — hija azzjoni petitorja li tista’ ssir biss
minn sid il-fond servjenti kontra sid il-fond dominanti.

22. Din il-konsiderazzjoni, wehedha, hija bizzejjed biex
l-azzjoni kontra I-konvenut tingieb fix-xejn, mhux biss

Pagna 10 minn 12
Qrati tal-Gustizzja



Kopja Informali ta' Sentenza

ghax, kif sewwa jghid il-konvenut fit-tieni aggravju tieghu,
ma hemmx prova illi I-jedd minnu vantat hareg minn
applikazzjoni tal-art. 447 tal-Kodiéi Civili u ghax, kif sewwa
jghid ukoll il-konvenut fit-tielet aggravju tieghu, I-atturi ma
humiex sidien, ghall-ingas tal-ghalga li kienet qgabel
imgabbla lil Leonard Spiteri, u ghalhekk, ghall-ingas dwar
dik I-ghalqa, l-atturi ma ghandhomx legittimazzjoni attiva,
izda wkoll ghax il-konvenut ma huwiex sid tal-fond i
jgawdi I-moghdija u ghalhekk ma ghandux legittimazzjoni
passiva.

23. Barra minn hekk, dwar it-tieni aggravju — illi ma hux
minnnu illi I-jedd tal-konvenut tnissel minn applikazzjoni
tal-art. 447 — din il-gorti tagbel mas-sottomissjoni tal-
konvenut illi I-ewwel qorti kienet zbaljata meta qalet illi
ladarba |-konvenut ma weriex titolu mela I-jedd tieghu
bilfors gej minn dak Il-artikolu. Fil-fatt I-ewwel qorti stess
galet illi I-fatt illi l-atturi talbu illi jintemm u jithassar il-jedd
ta’ moghdija, u I-fatt illi stgarrew illi I-azzjoni hija msejsa
fug l-art. 449, “jimplika li fil-fatt il-konvenut kien jesercita
dritt ta’ passagg”, ghax l-atturi ma kinux sejrin jitolbu i
jintemm u jithassar dak |i ma jezistix. Ill-konvenut
ghalhekk ma kellu ebda htiega jaghmel prova tat-titolu
tieghu u, se mai, kien imiss lill-atturi jaghmlu I-prova li t-
titolu kien gej mill-art. 447 biex ikun applikabbli ghalih I-art.
449 kif jippretendu huma.

24. Din il-prova mill-atturi mhux biss ma saritx izda ma
setghetx issir: l-art. 447 jaghti jedd lis-sid biss, u I-
konvenut ma huwiex sid. Dan gharfitu I-ewwel qorti meta
galet hekk:

«ll-passagg uzat minn missieru u minnu [i.e. mill-
konvenut] stess gabel ma nqalghet il-kwistjoni huwa biex
tkun servita proprjeta li ma hijiex proprjeta tieghu izda
mikrija lilu. L-istess kien japplika ghal missieru. Ghalhekk
il-passagg in kwistjoni sia pure indubbjament uzat mill-
konvenut ma seta’ qgatt jittrasforma ruhu f'servitu fis-sens
legali proprju ghaliex l-artiklu 447 jaghti d-dritt lis-sid tal-
ghalqa interkjuza.»

25. Din l-asserzjoni tal-ewwel qorti — li hija legalment
korretta — tikkontradi¢i dak li galet qabel, viz. illi I-konvenut
“bilfors irid jibbaza d-dritt li juza I-passagg fuq I-artiklu 447
tal- Kodi¢i Civili”.

26. ll-konkluzjoni minn dawn il-premessi hija ghalhekk
¢ara u inevitabbli:

I l-azzjoni hija msejsa fuq l-art. 449;

i. l-art. 449 jolqot servitl mahluga taht l-art. 447°;

Iii. il-jedd vantat mill-konvenut, ghalkemm maghruf
mill-atturi, ma huwiex servitu mahluga taht |-art. 447:

\2 mela l-azzjoni tallum ma tistax tolgot il-jedd tal-
konvenut.

Konkluzjoni

27. Ghar-radunijiet migjuba fuq, l-appell tal-konvenut
jixraq illi jintlaga’. ll-qorti ghalhekk tilga’ |-appell, thassar
is-sentenza appellata safejn moghtija kontra I-konvenut, u
tichad it-talbiet tal-atturi. L-ispejjez kollha, kemm tal-
ewwel istanza u kemm dawk tal-appell, inallsuhom I-atturi
appellati.

Silvio Camilleri  Geoffrey Valenzia Giannino
Caruana Demajo
Prim Imhallef Imhallef Imhallef

< Sentenza Finali >

Jolgot ukoll servitu mahluqa taht 1-art. 448 tal-Kodi¢i Civili li, izda, ma huwiex
relevanti ghall-kaz tallum.

